
Аннотация: мақолада ѐғочни ва ѐғоч материалларини биологик 

зараркунандалардан ҳимоя қилиш ва олов бардошлигини ошириш масалаларига 

тўхталиб ўтилган. 

ѐнишдан ҳимоя қилиш 

 

Чириш-ѐғочни оддий ривожланувчи организмлар таъсирида бузилишидир. Ёғоч 

бу организмлар учун озиқ-овқат муҳити вазифасини бажаради. Ёғочни ва ѐғоч 

материалларини биологик зараркунандалари жуда катта иқтисодий зарар келтиради. 

Биологик зараркунандаларга бактерияларнинг баъзи турлари, ѐғочни бузувчи 

замбуруғлар,  ѐғоч тешувчи  қуртлар, чумолилар ва денгиз-ѐғоч тешувчилари-

молюскаларни баъзи турлари  киради. Ҳозиргача бактерияларнинг ѐғочга  таъсири 

кам ўрганилган.  Маълум бир бактериялар ѐғоч таркибидаги айрим моддаларни 

ачишига сабаб бўлиб, унинг бузилишига олиб келади. Буларнинг таъсирида ѐғоч 

мустаҳкамлигини аста-секин йўқотиб боради. 

Энг кўп тарқалган ѐғоч зараркунандалари бу замбуруғлардир.  Улар ўрмон, 

омбор ва уй замбуруғлари турига  бўлинади. Ўрмон замбуруғи асосан ўсаѐтган ѐғоч 

дарахтини зарарлайди. Омбор замбуруғлари асосан  ѐғоч материалини сақлаш 

жараѐнида ерга тегиб турган қисмини зарарлайди. Уй замбуруғлари эса ѐғоч 

материалини конструкция сифатида ишлатиш жараѐнида зарарлайди ва унинг 

чиришига сабаб бўлади. Замбуруғлар 3 

Сдан 45 


С гача бўлган температураларда ва 

1820 % намликдан кам бўлмаган ҳолатларда ривожланади ва ѐғочни чиритади. 

Қумурсқалар - ѐғочни бузувчилари ҳисобланади. Улар ҳам қуруқ, ҳам ҳўл 

ѐғочни бузилишига, чиришига олиб келиши мумкин. 

Чиришдан ѐғоч конструкцияларини ҳимоя қилишнинг икки хил усули мавжуд: 

конструктив ҳимоя усули; кимѐвий ҳимоя усули. Чиришдан ҳимоя қилишнинг 

конструктив усулида конструкциянинг эксплуатация қилиниши учун муҳит 

яратилади ва у ҳолатда конструкциянинг намлиги чириш  шароитига  намликдан 

ошиб кетмайди. Ёпиқ биноларда, атмосферадан тушадиган ѐғингарчиликларни том 

ѐпмадан ўтиб кетмаслиги, томда нишаблик бўлиши, ички сув чиқиб кетиш йўллари 

бўлиши таъминланади. 

Ёғоч конструкцияларини капиляр намликдан  ҳимоя қилиш учун, уларни бетон 

ва ғишт деворлардан битум қатламли гидроизоляция билан ажратилади. Хона 

ичидаги ѐғоч конструкциялари ПФ-115, УР-175 ва бошқа ѐғоч лак-буѐқлари билан 

ҳимоя қилинади. Ёғоч конструкцияларида ҳосил бўладиган конденсация намлигидан 

ҳимоя қилиш муҳим аҳамиятга эгадир. Бу ҳолатда конструкцияга сув буғлари 

кирмаслиги учун, хона томондан буғсақлагич қўйилади. Асосий юк кўтарувчи 

конструкцияларни лойиҳалашда чок бўлмаслиги ва ѐриқ жойлар бўлмаслигига 

эришиш лозим, чунки бу жойларда совуқ ҳавонинг туриб қолиши ва у ерда сув ҳосил 

бўлиши - чириш жараѐнини келтириб чиқариши мумкин. 

Агар конструкцияни эксплуатация қилиш жараѐнида унинг намланиши аниқ 

бўлса, у ҳолатларда кимѐвий ҳимоя усулидан фойдаланилади. Масалан кўприк, 

минора ва қозиқ конструкцияларида  ѐғоч конструкция намланиши мумкин. 

Чиришдан ҳимоя қилишнинг кимѐвий усулида конструкцияга антисептика моддаси 

суртилади ѐки шимдирилади ѐки у билан қопланади. Антисептикалар икки турга 

бўлинади: сувда эрийдиган ва сувда эримайдиган-мойли. Сувда эрийдиган 

антисептика - фторли ва кремний фторли натрийдир. Унинг ранги ва ҳиди йўқ. Уни 

ѐпиқ турдаги биноларда ишлатилади ва у одамлар учун заҳарли эмасдир. Баъзи 

турдаги сувда эрийдиган заҳарли антисептикалар ҳам мавжуд. Уларнинг айримлари 

одамлар учун ҳам заҳарлидир. Мойли антисептика - сувда эримайди, ҳар хил 

замбуруғ ва бактериялар учун заҳарлидир, кучли ѐқимсиз хидга эга бўлиб, одамлар 

соғлиги учун ҳам зарарлидир. Бу турдаги антисептика моддалари очиқ турдаги 

иншоотлар конструкцияларини ҳимоялашда, одам кам бўладиган жойларда, ер ва сув 

остидаги конструкцияларни чиришдан ҳимоя қилишда ишлатилади. 

Ёғоч конструкцияларини ѐнишдан ҳимоя қилишнинг икки усули бор: 

конструктив ва кимѐвий. Ёғоч ѐнувчан қурилиш материали ҳисобланади. Унинг 

оловбардошлик чегараси нисбатан кичикдир. Оловбардошлик чегараси - вақт 

бирликларида ўлчанади. Йирик кўндаланг кесимли ѐғоч конструкциялари катта 

оловбардошлилик чегарасига эгадир. Масалан, 17  17 см кўндаланг кесимли қиррали 

ѐғоч тўсин- брус 10 МПа кучланиш билан юкланган ҳолатда 40 минут 

оловбардошликка эгадир. 

Ёғоч конструкциясини ѐнишдан конструктив ҳимоя қилиш усулида - 

конструкция юқори температурали жиҳозлардан узоқроққа қўйилади. Ёғочнинг 

ѐнишига қулай температура бўлишига йўл қўйилмайди. Ҳатто оддий сувоқ ҳам 

оловбардошлилик чегарасини ортишига сабаб бўлади. 

Ҳимоя қилишнинг кимѐвий усулида - антипирен моддаси қўлланилади. Ёғочни 

ѐниши учун икки нарса бўлиши керак: температура ва яна  қислород. Антипирен 

температура кўтарилганда шимдирилган ѐғоч таркибидан чиқиб ѐғоч элемент сиртида 

плѐнка ҳосил қилади ва бу билан конструкцияни қислороддан изоляциялайди, 

натижада ѐниш жараѐни тўхтайди. 

Зарур бўлган ҳолатларда антипиренни антисептика билан  биргаликда ва бир 

вақтда ѐғоч конструкция элементларига шимдирилади. 

